
Tribunál Distritál Suai fó pena prizaun tinan 2 maibé suspende ba tinan 3 iha 
kazu violénsia doméstika  

Iha 14 Maiu 2013 Tribunál Distritál Suai kondena arguidu ne’ebé prátika krime violénsia doméstika 
hasoru nia kónjuje ho pena prizaun tinan 2 no suspende ba tinan 3.  

Ministériu Públiku akuza katak iha 27 Novembru 2012 iha Sub Distritu Maukatar, Distritu 
Covalima,  arguidu basa lezada iha nia kanuruk to`o monu iha kama leten. Arguidu basa lezada 
tanba la satisfeitu ho nia hahalok relasaun ho osan ne’ebé lezada gasta sein koñesimentu husi 
arguidu.   

“Nunka eziste razaun ne’ebé lejítimu ba prátika violénsia kontra kónjuje. Hahalok ne’e mak krime 
sériu no JSMP apresia kompromisu husi autór judisiáriu atu lori kazu sira ne’e ba tribunál,” dehan 
Diretór Ezekutivu JSMP, Luis de Oliveira Sampaio. 

Ministériu Públiku akuza arguidu ho artigu 145 Kódigu Penál kona-ba ofensa ba integridade fízika 
simples konjuga ho artigu 2 no artigu 35 Lei kontra Violénsia Doméstika.   

Tribunál konklui ho faktus provadu katak arguidu prátika violénsia doméstika hasoru nia kónjuje. 

Kazu ne’e rejista iha tribunál ho Númeru Prosesu: 0304/Crime S/2012/TDS. Julgamentu prezide 
husi Dr. Pedro Raposo Figueredo. Dr. Felismino Cardoso, Prokuradór Internasionál, reprezenta 
Ministériu Públiku. Arguidu hetan defeza husi Dr. Marçal Mascarinhas husi Esktritoriu Defensória 
Públiku. 

